
ELKARRIZKETA SIMULATUA

Egonline!

Helburuak:

e Azter dezagun zer egiten dugun teknologia berriak erabiltzen ditugunean.
e Identifika dezagun gure zer jokamolde gerta daitezkeen gogorrak edo arriskutsuak
teknologia berriak erabiltzen ditugunean.

Denbora: 40 min

Nola egin:

Gela 3 taldetan banatu. Talde bakoitzak, zatar-paper batean, Whatsappeko elkarrizketa baten
ohiko pantaila marraztuko du. Ondoren, kartoi mehea erabiliz, testu-ogitarteko batzuk moztu,
eta elkarrizketa bat idazteko erabiliko dituzte. Ogitartekoak zatar-paperean itsatsita utziko
dituzte. Zer gai erabil daitekeen? Honatx proposamen batzuk:

e Gelako batzuk hondartzan egon dira. Haietako batek, gero, denen argazki batzuk gelako
guztiekin partekatu ditu, inori baimenik eskatu gabe; eta, hara non hasten diren
txutxumutxuka argazkiko jendeaz.

e Taldeko bi lagun taldeko beste bat kritikatzen hasi dira, haren informazio pertsonala
zabalduz.

e Taldeko lagun batek beste baten argazki pertsonal bat igo du, baina berez ez da
erakusteko modukoa. Hark ezabatzeko eskatu du, baina berandu da.

. adibidea:

. ikaslea: atzo hondartzan egon ginen.

. ikaslea: bai, oso ondo pasa genuen.

. ikaslea: honatx argazki batzuk.

. ikaslea: zer ondo pasatu zenuten! Joeee... Gizena dago gero x ikaslea!

. ikaslea: bai, eta zer xelebre geratzen zaion bainujantzia x ikasleari.

. ikaslea: hara! Hori da jendea larrutzea! Ba niri inork ez dit eskatu argazki hori bidaltzeko
baimenik.

2. adibidea:

1. ikaslea: x ikaslea beti zapatila berberak jantzita etortzen da eskolara.

2. ikaslea: esaten ez dut ba nik... Etxean diruz eskas dabiltza, seguru!

1. ikaslea: zure gurasoak langabezian daude ... badakigu udalaren harrera-etxean bizi zaretela,
bai,

X kaleko etxe horretan, aurreko egunean hara sartzen ikusi nuen eta argazki hau egin nion,
ikusi, ikusi...

2. ikaslea: telefonoa badauka ba ...

LEgonline Gida pedagogiko hau da teknologia berrietan nola hezi lantzeko. Egokitua

3. adibidea:

1. Ikaslea (neska): hemen atzoko nire argazki bat, lehengusinak makilatu ninduen,
makilatzailea da...

1. Ikaslea (mutila): a ze argazkiak...!

3. lkaslea (mutila): bai gero, jua, talde guztietan jarri ditut ...

1. Ikaslea: eh, ez zaitezte pasa, ez partekatu ...

4. ikaslea: uste dut berandu zabiltzala ...

Taldeek Whatsappeko elkarrizketak amaitzen dituztenean, denak bateratu, eta ikasleek analisi
hau egin beharko dute:

Elkarrizketetan ba al dago ezer taldeko beste norbaiti min egin diezaiokeenik?
Konfiantza-harreman bera al daukagu taldeko guztiekin?

Whatsappeko taldean zabaltzen dugun informazio hori ausartuko al ginateke saretik kanpora
ere gelan zabaltzen?

Zuen ustez, beste norbaiten datuak edo argazkiak baimenik gabe taldean zabaltzeak izan al
dezake ondoriorik?

I. eranskina: Testuinguru teorikoa eta ondorioak



